
[86] De facto manifesto, quod ad iudicium fuerit deductum. Capitulum LXXXVI 
 
Omnis querela, que ad iudicium pro capitali crimine in facto manifesto deducta fuerit, 
debet conqueri cum clamore propter factum manifestum, quod ostendi debet. 
Manifestum factum ibi est, ubi vir cum furto aut spolio, aut preda captivus ad iudicium 
deducitur cum clamore. Item factum manifestum est etiam, ubi virum cum gladio 
aut cutello aut alia sicca in manu deprehenderit, cum quo pacem infregit, aut si in fuga 
facti captivatus fuerit et captivus ad iudicium deductus fuerit cum clamore. Hunc 
actor metseptimus vincere debet circa ius pacis, si factum manifestum cum eo 
ad iudicium deductum fuerit. 

współprzysiężnik, prawo, pokój, pozwany] 
 


